Propolis

Naziv propolis je grčkog porijekla (pro–pred i polis – grad, tvrđava). Propolis je smolasta materija koju pčele sakupljaju sa određenih biljaka i drveća i obrađuju ga svojim sekretima koji su bogati fermentima. Pčele ga koriste za oblaganje unutrašnjih zidova košnice, čime se postiže visoka sterilnost, čistoća košnice, čuva ih od bakterijskih infekcija i vanjskih uticaja. Također, koristi se za popunjavanje pukotina u košnici i regulisanja veličine ulaza u košnicu.
U slučaju da veće životinje (puž, miš i sl.) pokušaju ući u pčelinje gnijezdo, one ga usmrte i oblijepe propolisom, te tako spriječe zagađenje koje bi nastalo raspadanjem.

Boja propolisa zavisi od vrste biljaka sa kojih se prikuplja. Obično je zelenkasto, žućkasto ili crvenkasto braonkaste boje, smolaste konzistencije i prijatnog, slabog mirisa. Vremenom gubi miris, postaje tvrđi i dobija tamniju boju. 

Sastav
Propolis sadrži više od 55% biljnih smola, 10% eteričnih ulja, 5% polena, a ostalih 30% čine balzam, enzimi, vosak i drugi sastojci.
Propolis sadrži veliku količinu mineralnih materija: mangan, cink, barijum, titanijum, bakar, kalaj, nikl, kobalt, vandalijum, hrom, kalcijum, fosfor, kalijum, sumpor, natrij, željezo, magnezij, molibden, aluminijum, kremnijum, selen, fluor, živu i antimon.

Vitamini koji su zastupljeni u propolisu su: B1, B2, B6, A, C, E, RR, nikotinska, pantotenska kaselina i dr. Osim toga, propolis je bogat karotinom - provitaminom A.

U propolisu je identifikovano 50 materija koje aktiviraju biološke centre organizma. Npr. cink, mangan i bakar aktiviraju proces rasta, razvoja i razmnožavanja, učestvuju u procesu stvaranja krvi (zajedno sa kobaltom), regulišu proces razmjene materija, pozitivno utičnu na funkciju spolnih žlijezda. Osim toga, cink produžava dejstvo hormona pankreasa - insulina koji izoštrava vid.

Azotne materije u propolisu su bjelančevine, amidi, amini i aminokiseline. Opća količina azota je oko 0,7%. U njegovom sastavu su i aminokiseline kao što su asparaginska, glutaminska, triptofan, fenilalanin, leucin, cistin, metionin, valin, serin, histidin, arginin, prolin, tirozin, treonin, alanin i lizin.
Iako su iz propolisa izdvojene mnoge komponente, još je veliki broj ostao nepoznat. Većinom su izdvojeni oni sastojci koji su rastvorljivi u vodi ili organskim rastvaračima. 
Dosadašnja istraživanja pokazuju da propolis ima antibakterijska, antivirusna, antigljivična, anestetička, regenerativna svojstva, pa ga mnogi s pravom smatraju prirodnim antibiotikom. Blagotvorno djeluje u liječenju upalnih procesa raznih lokalizacija kao što su zapaljenje nosa, sinusa, dušnika, krajnika , ždrijela, mokraćnog, genitalnog, probavnog sistema, a koristi se i u stomatologiji za liječenje zapaljenja desni , parodontopatije i gljivičnih oboljenja usta.

Pripisuju mu se i blagotvorna svojstva protiv rasta tumora. Vosak obogaćen propolisom koristi se kod oboljenja zglobova i zapaljenja perifernih nerava, kao i u bolnim stanjima nakon povreda. Pomaže kod dijabetesa , jer smanjuje nivo šećera u krvi, a nema neželjenih dejstava na jetru i bubrege. 

Ipak treba imati na umu da se pri tom ne smijete odricati prepisane terapije bez konsultacija sa svojim ljekarom. Propolis jača imunitet i opšte stanje organizma, a prema iskustvu se najviše koristi kod kožnih oboljenja kao što su: rane, opekotine, ekcemi, ćelavost na pečate i slično. Najčešći oblik u kome je propolis dostupan je 20% rastvor propolisa u 96% alkoholu
Kako se dobiva
· Struganjem stijenki košnice i okvira na kojima je nataložen propolis

· Skupljanjem na silikonskim ili drugim mrežicama stavljenim u košnicu tako da se pčele potiču na "zatvaranje rupa" u košnici

Kako se koristi
· U tinkturi

· U prahu

· U pripravcima

Zaključak
· Propolis već mnogi smatraju "zlatnim" proizvodom košnice i lijekom 21. stoljeća. 

· Ovo se posebice odnosi na protutumorski učinak propolisa i njegovih sastavnica u "kondicioniranju" organizma izloženog povećanim rizicima od raznih oblika karcinoma

· Kao samostalna terapija oboljelih ili kao dopuna i izuzetno pojačanje efikasnosti postojećim "skolastičkim" terapijama (zračenje, kemoterapija, hormonska terapija...). 
